
RRITJE E INTEGRITETIT DHE LLOGARIDHËNIES PËRMES 
FORCIMIT TË MBROJTJES SË SINJALIZUESVE
Ministrja e Shtetit për Administratën Publike dhe Antikorrupsionin, Adea 
Pirdeni ishte pjesë e tryezës me përfaqësues të ILDKPKI, OSHC, 
subjekteve private dhe partnerëve evropianë për të marrë sugjerime 
rreth projektligjit “Për Sinjalizimin dhe Mbrojtjen e Sinjalizuesve”. Gjatë 
kësaj tryeze, Ministrja Pirdeni nënvizoi se ky projektligj, pjesë e procesit të 
përafrimit me BE-në, synon të rrisë integritetin dhe llogaridhënien duke 
forcuar mbrojtjen e sinjalizuesve dhe duke nxitur raportimin e praktikave 
të paligjshme. 

VLERËSIM NGA PARLAMENTI FINLANDEZ PËR SHQIPËRINË NË 
PAVARËSINË E GJYQËSORIT DHE SUNDIMIN E LIGJIT
Dy ministrat – Adea Pirdeni dhe Besfort Lamallari mikpritën në Tiranë një delegacion 
të nivelit të lartë të Komisionit për Çështjet Ligjore të Parlamentit të Republikës së 
Finlandës, të cilët vlerësuan progresin që Shqipëria ka bërë në pavarësinë e 
gjyqësorit, sundimin e ligjit dhe forcimin e shtetit ligjor si gurthemeli i procesit tonë 
të anëtarësimit në BE. Përgjatë takimit u vlerësua gjithashtu edhe mbështetja e 
vazhdueshme e Finlandës në rrugëtimin evropian të Shqipërisë. 

RRITJE E INTEGRITETIT DHE LLOGARIDHËNIES PËRMES 
FORCIMIT TË MBROJTJES SË SINJALIZUESVE
Ministrja Pirdeni, në rolin e Koordinatores Kombëtare Kundër Korrupsionit, 
mori pjesë në panelin ministror me temë: “Integriteti Publik, Transparenca dhe 
Etika”, ku vuri theksin mbi punën intensive me shtrirjen kapilare të 
mekanizmave të integritetit në të gjitha nivelet e administratës publike, 
hapjen e institucioneve përmes të dhënave të hapura, si dhe përdorimin etik e 
të përgjegjshëm të Inteligjencës Arti�ciale në sektorin publik. Njëherësh 
Koordinatore Kombëtare për Qeverisjen e Hapur, Ministrja Pirdeni mbështeti 
në emër të Qeverisë Shqiptare Deklaratën e Vitoria-Gasteiz, në angazhim të 
qartë të Shqipërisë për përforcimin e agjendës globale për qeverisjen e hapur 
deri në vitin 2030. 
Ky samit bëri bashkë udhëheqës qeveritarë, ekspertë dhe partnerë, duke 
krijuar mundësinë e një platforme në shkëmbimin e përvojave më të mira, 
identi�kimin e praktikave inovative dhe diskutimin rreth s�dave dhe 
mundësive në hapjen e institucioneve dhe qeverisjes e�kase moderne.

>>>

THELLOHET BASHKËPUNIMI NDËRKOMBËTAR NË FORMIMIN E 
LIDERSHIPIT PUBLIK 
Shkolla Shqiptare e Administratës Publike (ASPA) zyrtarizoi me sukses 
marrëveshjen e bashkëpunimit me Universitetin e Shërbimit Publik “Ludovika”, 
Hungari, një nga qendrat e ekselencës më prestigjioze të rajonit në fushën e 
shërbimit publik dhe formimin e lidershipit shtetëror dhe administrativ. 
Marrëveshja synon fuqizimin e kapaciteteve drejtuese në administratën 
publike të vendit, duke konkretizuar �llimin e zbatimit të partneritetit afatgjatë 
mes dy vendeve në drejtim të forcimit strategjik të lidershipit publik shqiptar. 
Ky zhvillim vjen në zbatim të 2 Marrëveshjeve Kuadër të Bashkëpunimit të 
nënshkruara nga Ministrja Pirdeni në nëntor 2024 në Budapest me autoritetet 
hungareze për kapacitimin e administratës së vendit drejt përmbushjes me 
sukses të kërkesave të procesit të anëtarësimit në Bashkimin Evropian. 



2024, VIT PRODUKTIV NË DREJTIM TË REFORMËS SË 
ADMINISTRATËS PUBLIKE
Ministrja e Shtetit për Administratën Publike dhe Antikorrupsionin, Adea 
Pirdeni prezantoi progresin e punës së Departamentit të Administratës 
Publike (DAP) për vitin 2024, në mbledhjen e përbashkët të Komisionit 
për Çështjet Ligjore dhe Administratën Publike dhe të Drejtat e Njeriut, 
dhe Komisionit për Nismat Qytetare, Bashkëpunimin dhe Mbikëqyrjen 
Institucionale. Znj. Pirdeni e vlerësoi vitin 2024 si një nga periudhat më 
intensive dhe produktive në drejtim të reformimit të administratës 
publike, si një parakusht horizontal për suksesin e negociatave të 
anëtarësimit për 6 Grupkapitujt e legjislacionit evropian.

DREJT SHQIPËRISË 2030, MBLEDHJA E PËRMUAJSHME ME EKIPIN 
KOMBËTAR TË NEGOCIATAVE
Vijon pa ndërprerje shkëmbimi i përmuajshëm i ekipit kombëtar të negociatave me 
Komisionin Evropian mbi punën e pandalshme për përmbushjen e Piketave të 
Ndërmjetme për Grupkapitullin 1 “Themeloret”. Në fokus të diskutimit ishte progresi 
me Kapitujt 23 “Gjyqësori dhe të Drejtat Themelore” dhe 24”Drejtësia, Liria dhe 
Siguria”, me objektiv madhor strategjik �nalizimin e suksesshëm të negociatave 
teknike brenda 2027.  

ZHVILLOHET TAKIMI I POSAÇËM I 13-TË BE-SHQIPËRI PËR 
REFORMËN E ADMINISTRATËS PUBLIKE 
Takimi, i cili shërben si mekanizmi kyç i monitorimit të autoriteteve shqiptare 
për progresin e Reformës në Administratën Publike – një Kriter horizontal 
pjesë e Grupkapitujve Themelorë, u bashkëkryesua nga Ministrja Pirdeni në 
emër të Qeverisë Shqiptare dhe nga znj. Sigrid Brettel, Shefe e Njësisë për 
Shqipërinë dhe Maqedoninë e Veriut në Komisionitn Evropian. 
Përfaqësuesit e Ekipit Kombëtar të negociatave raportuan në emër të 
institucioneve shqiptare mbi arritjet kryesore të shënuara dhe zhvillimet në 
proces për gjashtë shtyllat e reformës, duke përfshirë kuadrin strategjik, 
zhvillimin dhe koordinimin e politikave, shërbimin publik dhe menaxhimin e 
burimeve njerëzore, mbikëqyrjen dhe llogaridhënien, ofrimin e shërbimeve 
dhe menaxhimin e �nancave publike.

ÇELET ZYTARISHT DIALOGU INTENSIV I KONSULTIMIT PUBLIK PËR 
NDRYSHIMET NË LIGJIN PËR “NËPUNËSIN CIVIL”
Në një tryezë të gjerë me partnerë, ekspertë, akademikë dhe përfaqësues të shoqërisë 
civile, Ministrja Pirdeni prezantoi risitë kryesore të projekt-ndryshimeve të ligjit “Për 
nëpunësin civil” që synojnë një administratë më e�kase, meritokratike dhe transparente. 
Rishikimi i ligjit vjen pas rekomandimeve të Komisionit Evropian dhe OECD/SIGMA, 
autoritetit më prestigjoz që monitoron performancën e administratës publike në vendet 
kandidate për anëtarësim. 
Përmirësimi i organizimit dhe menaxhimit aktual të shërbimit civil premton një standard unik rekrutimi për gjithë 
administratën publike, aplikimin e një modeli të ri pranimi në nivelin hyrës me dy faza, përzgjedhje më transparente dhe 
garanci më të forta për drejtuesit e lartë, sistem karriere më të hapur ndaj diversitetit profesional të sektorit privat dhe strukturë 
pagash që shpërblen performancën. Ky proces thelbësor do të çojë shërbimin tonë civil në standardet që kërkon koha e dikton 
procesi i anëtarësimit në BE. 
Komentet për projekt-ndryshimet e propozuara mirëpriten deri më 5 dhjetor 2025. 

QASJE E MIRËFILLTË SEKTORIALE NË LUFTËN KUNDËR 
KORRUPSIONIT
Në bashkëpunim me UNODC u zhvillua eventi dedikuar avancimit të 
zbatimit të Strategjisë Ndërsektoriale Kundër Korrupsionit (SNKK) 
2024–2030. Në fokus të këtij takimi ishte një nga risitë kryesore të kuadrit 
strategjik: kalimi nga qasja horizontale drejt një qasjeje të mirë�lltë 
sektoriale në luftën kundër korrupsionit. Kjo qasje synon identi�kimin e 
risqeve në sektorët më të ndjeshëm ndaj incidencës së korrupsionit dhe 
zbatimin e ndërhyrjeve të dedikuara që forcojnë integritetin institucional 
dhe transformojnë këta sektorë në promotorë të ekonomisë së 
shëndetshme në vend. 
Takimi mblodhi rreth 70 pjesëmarrës, me përfaqësues nga institucionet 
zbatuese të kuadrit strategjik, partnerët ndërkombëtarë, shoqëria civile 
dhe sektori privat. 

QEVERIA PROPOZON PROJEKT-LIGJIN “PËR LOBIMIN”

Qeveria Shqiptare ka hartuar projektligjin e parë për rregullimin e lobimit, si 
pjesë e detyrimeve në negociatat me BE dhe përafrimit me standardet e 
GRECO-s dhe OECD-së.Projektligji vendos rregulla të qarta për ndërveprimin 
mes sektorit publik dhe privat, duke kërkuar regjistrimin e lobistëve, 
deklarimin e kontakteve, raportimin e shpenzimeve dhe respektimin e 
parimeve etike. Parashikohen gjithashtu ku�zime për ish-zyrtarët e lartë dhe 
sanksione në rast shkeljesh.
Ky projektligj shënon një hap të rëndësishëm drejt një administrate më të 
hapur, më të përgjegjshme dhe më të mbrojtur nga ndikimet e padrejta, duke 
forcuar integritetin publik në çdo hallkë të vendimmarrjes.


